
AKSIYADORLARNING NAVBATDAN TASHQARI UMUMIY YIG`ILISHINING 

03/2026- sonli BAYONNOMASIDAN 

KO’CHIRMA 

Bank Kengashi tomonidan 2026 yil 08 sentabrda O‘zbekiston Respublikasining 

“Aksiyadorlik jamiyatlari va aksiyadorlar huquqini himoya qilish to‘g‘risida”gi, “Banklar 

va bank faoliyati to‘g‘risida”gi qonunlari hamda “O‘zsanoatqurilishbank” ATB ustaviga 

asosan, Aksiyadorlarning navbatdan tashqari umumiy yig‘ilishini masofadan turib elektron 

ovoz berish xizmati http://evote.uz/ orqali o‘tkazish va yig‘ilish kun tartibini belgilash 

to‘g‘risida 2026/17-sonli qarori qabul qilingan. 

2026 yil 08 sentabr holatiga shakllantirilgan aksiyadorlar reestriga asosan bank 

aksiyadorlariga navbatdan tashqari umumiy yig‘ilish o‘tkazish kuni, vaqti, joyi, kun tartibi 

va kun tartibiga kiritilgan masalalar to‘g‘risida xabar “Xalq so’zi”, Korporativ axborot 

yagona portali, bankning rasmiy veb-saytiga joylashtirilgan hamda evote.uz platformasi 

orqali aksiyadorlarga sms xabarlar yuborilgan.  

Shuningdek, mazkur xabar “Xalq so‘zi” respublika nashrining joriy yil 

10 sentabrdagi 188(9359)-sonida, “Narodnoye slova” respublika nashrining 10 sentabrdagi 

187(9304)-sonida chop etilgan.   

“Aksiyadorlik jamiyatlari va aksiyadorlar huquqini himoya qilish to‘g‘risida”gi 

qonunning 61-moddasi hamda Bank Kengashining qaroriga asosan umumiy yig‘ilishda 

ishtirok etish huquqiga ega bo‘lgan aksiyadorlar ro‘yxatini tuzish sanasi 2026 yil 29 sentabr 

deb belgilandi. Yig‘ilishda mazkur sanaga shakllantirilgan aksiyadorlar reestrida amaldagi 

qonunchilikka asosan faqat oddiy aksiya egalari ovoz berish huquqiga ega. 

2026 yil 29 sentabr holatiga Bank ustav kapitali 4.628.941.927.804 (to ‘rt trillion 

oltiyuz yigirma sakkiz milliard to ‘qqizyuz qirq bir million to ‘qqiz yuz yigirma yetti ming 

sakkizyuz to ‘rt) so‘mni tashkil qiladi va u quyidagi aksiyalarga bo‘lingan:  

• umumiy qiymati 4.621.911.927.804 (to‘rt trillion olti yuz yigirma bir milliard

to‘qqiz yuz o‘n bir million to‘qqiz yuz yigirma yetti ming sakkiz yuz to‘rt) so‘m

bo‘lgan nominal qiymati 19 (o‘n to‘qqiz) so‘mlik 243.258.522.516 (ikki yuz qirq

uch milliard ikki yuz ellik sakkiz million besh yuz yigirma ikki ming besh yuz o‘n

olti) dona egasining nomi yozilgan oddiy aksiya;

• umumiy qiymati 7.030.000.000 (yetti milliard o‘ttiz million) so‘m bo‘lgan

nominal qiymati 19 (o‘n to‘qqiz) so‘mlik 370.000.000 (uch yuz yetmish million)

dona egasining nomi yozilgan imtiyozli aksiya.

Manzil: “O‘zsanoatqurilishbank” ATB 

Toshkent sh., Shahrisabz ko‘chasi, 3-uy. 

2026 yil 05 oktabr 

  Ish vaqti: 11.00-16.00 

Aksiyadorlarning navbatdan tashqari umumiy yig‘ilishining vakolatli ekanligi 

(kvorum mavjudligi) bo‘yicha ma’lumot https://evote.uz platformasidan olindi.  

“O‘zsanoatqurilishbank” ATB aksiyadorlarining reyestriga ko‘ra, 2026 yil 29 sentabr 

holatiga aksiyadorlarning navbatdan tashqari umumiy yig‘ilishida ishtirok etish huquqiga 

ega bo‘lgan aksiyadorlar ro‘yxatiga jami 243 258 522 516 (ikki yuz qirq uch milliard ikki 

yuz ellik sakkiz million besh yuz yigirma ikki ming besh yuz o‘n olti) dona oddiy aksiya 

egasi bo‘lgan 15 131  (o’n besh ming bir yuz o’ttiz bir) nafar aksiyador kiritilgan.   

Aksiyadorlar ro‘yxatining to‘g‘ri rasmiylashtirilganligi va aksiyadorlar nomidan 

umumiy yig‘ilishda ishtirok etish huquqiga ega bo‘lgan vakillarning vakolatlari “eVOTE” – 

Elektron ovoz berish xizmati tomonidan tasdiqlandi va https://evote.uz platformasidan 

olingan ma’lumotga ko‘ra, yig‘ilishda ishtirok etish uchun umumiy ovoz beruvchi 

aksiyalarning 233 082 560 550 (ikki yuz o’ttiz uch milliard sakson ikki million besh yuz 

oltmish ming besh yuz ellik) dona yoki 95,81% foiziga egalik qiluvchi 2 (ikki) nafar 

aksiyador hamda aksiyadorlar vakillari elektron ro‘yxatdan o‘tganligi va bank 

aksiyadorlarning navbatdan tashqari umumiy yig‘ilishi vakolatli ekanligi, ma’lum qilindi.  

O‘zbekiston Respublikasi Prezidentining 2023 yil 18 avgustdagi “Davlat 

ishtirokidagi korxonalar va тijorat banklarini isloh qilish mexanizmini takomillashtirish 

bo‘yicha qo‘shimcha chora-tadbirlari to‘g‘risida”gi PQ-283-sonli qaroriga asosan Tiklanish 

va taraqqiyot jamg‘armasi bank ustav kapitalidagi o‘ziga tegishli aksiya paketlari bo‘yicha 

aksiyador vakolatlarini amalga oshirish va boshqarish funksiyalarini ishonchnoma asosida 

cheklanmagan muddatga Iqtisodiyot va moliya vazirligiga berilishi belgilangan. (Tiklanish 

va taraqqiyot jamg‘armasining Iqtisodiyot va moliya vazirligiga berilgan OYU-07/08-737-

sonli ishonchnomasi).  

https://evote.uz platformasidan olingan ma’lumotlar ilova qilinadi. 

“O‘zsanoatqurilishbank” ATB aksiyadorlarning navbatdan tashqari umumiy 

yig‘ilishini o‘tkazish uchun Bank Kengashi raisi U.X.Muxtarov yig‘ilish raisi etib saylandi.  

Aksiyadorlarning navbatdan tashqari umumiy yig‘ilishi ishchi a’zolari quyidagi 

tarkibda tuzildi: 

Yig‘ilish hay’ati: U.X.Muxtarov (yig‘ilishga raislik qiluvchi). 

Sanoq komissiyasi: X.Umarov. 

Yig‘ilish kotibi: D.Abdukadirov 

Aksiyadorlar navbatdan tashqari umumiy yig‘ilishining kun tartibiga quyidagi 

masalalar kiritilgan: 

1. Bank Kengashining ikki nafar a’zosining vakolatlarini muddatidan avval

tugatish to‘g‘risida. 

2. Bank Kengashida bo‘sh bo‘lgan o‘rinlarga yangi a’zolarni saylash to‘g‘risida.

3. Bankning affillangan shaxslari bilan bitimlar tuzishga oldindan ruxsat berish

to‘g‘risida. 

https://evote.uz/

QAROR QILDI: 

1. Bank Kengashi a’zolari Isakov Odilbek Rustamovich va Atadjanov Murodbek

Bekberganovichlarning vakolatini muddatidan oldin, ya’ni 2026-yil 05-oktabrdan tugatilsin. 

Mazkur masala bo‘yicha ovoz berish natijalari: 

Ovoz berildi: 233 082 560 550 ovoz  

“yoqlayman” – 233 082 560 550 ovoz, “qarshiman” – yo‘q, “betarafman” – yo‘q. 

2. Kumulyativ ovoz berish natijalariga ko‘ra. Bank Kengashida yangi bo’sh bo’lgan

o’rinlarga quyidagi a’zolar saylansin: 

Saylanuvchining familiyasi, ismi va sharifi. 

Egallab turgan lavozimi 
To‘plangan ovozlar soni 

1. Sergiu Cioclea,  Mustaqil a’zo. 233 082 560 550 

2. 
Ibragimov Zuhriddin Sayfutdinovich, Iqtisodiyot 

va moliya vazirligi vakili. 233 082 560 550 

3. O‘zbekiston Respublikasining “Aksiyadorlik jamiyatlari va aksiyadorlarning

huquqlarini himoya qilish to‘g‘risida”gi Qonunining 88-moddasiga muvofiq, Bankning 

affillangan shaxslari bilan navbatdagi yillik Aksiyadorlarning umumiy yig‘ilishigacha 

bo‘lgan davrda kundalik xo‘jalik faoliyatini amalga oshirish jarayonida quyidagi bitimlarni 

tuzishga ruxsat berilsin: 

- Moliyaviy va g‘aznachilik operatsiyalari: banklararo depozit operatsiyalari va

REPO operatsiyalari, xorijiy valyutani sotib olish va sotish (FX), qimmatbaho metallarni 

(oltin va kumush) sotib olish va sotish, tashqi iqtisodiy faoliyat (TIF) bo‘yicha mijozlar 

arizalariga asosan konversion operatsiyalar, davlat va boshqa qimmatli qog‘ozlarni sotib 

olish va sotish, valyuta oldi-sotdi operatsiyalari (TOD, TOM, SPOT), depozitlarni jalb 

qilish, Nostro va Loro korrespondent hisobvaraqlarini ochish va yuritish, fyuchers, forvard, 

opsion, svop hamda boshqa hosilaviy moliyaviy instrumentlar (derivativlar) bo‘yicha 

bitimlar; 

- To‘lov tizimlari bo‘yicha bitimlar: “SQB BILL” va boshqa tegishli to‘lov tizimlari

doirasida xizmatlar ko‘rsatish shartnomalari; 

- Kredit va depozit operatsiyalari: bosh banklararo bitimlar, kredit shartnomalari,

depozit bitimlari; 

- Bank xizmatlari: hisob-kitob-kassa xizmati, bank kafolatlarini taqdim etish,

kreditlash va loyihaviy moliyalashtirish bo‘yicha bitimlar. 

Mazkur masala bo‘yicha ovoz berish natijalari: 

Ovoz berildi: 233 082 560 550 ovoz  

“yoqlayman” – 233 082 560 550 ovoz, “qarshiman” – yo‘q, “betarafman” – yo‘q. 

3.1. Belgilansinki, ushbu qarorning 3-bandida ko‘rsatilgan bitimlarni tuzishda 

quyidagi shartlarga qat’iy rioya qilinishi lozim: 

- bitimlar Bank manfaatlarini ko‘zlagan holda bozor shartlari va bozor narxlari 

asosida, shuningdek Bankning tasdiqlangan bank mahsulotlari shartlari hamda xizmatlari 

uchun tasdiqlangan tariflariga muvofiq tuzilishi; 

- bozor shartlari va bozor narxlariga mos kelmaydigan bitimlarni tuzish 

rejalashtirilgan taqdirda, har bir bitim alohida tartibda Bank Kengashi tomonidan ko‘rib 

chiqilishi; 

- har bir bitim bo‘yicha manfaatdorlik xususiyati hamda Bank uchun iqtisodiy 

samaradorlik Bank Boshqaruvi tomonidan doimiy monitoring qilinishi; 

- affillangan shaxs bilan tuzilgan bitim natijasida Bankka zarar yetkazilgan taqdirda, 

Qonunning 90-moddasiga muvofiq aybdor shaxslar yetkazilgan zararni to‘liq qoplash uchun 

shaxsan javobgar bo‘lishi. 

Mazkur masala bo‘yicha ovoz berish natijalari: 

Ovoz berildi: 233 082 560 550 ovoz  

“yoqlayman” – 233 082 560 550 ovoz, “qarshiman” – yo‘q, “betarafman” – yo‘q.  

3.2. Yirik tavakkalchiliklar (bitta qarz oluvchi yoki o‘zaro bog‘liq qarz oluvchilar 

guruhi bo‘yicha), ularning jami miqdori Bankning birinchi darajali kapitalining 10 foizi va 

undan ortig‘ini tashkil etadigan bitimlar “Banklar va bank guruhlarida tavakkalchiliklarni 

boshqarish tizimiga qo‘yiladigan talablar to‘g‘risida”gi Nizomning (O‘zbekiston 

Respublikasi Adliya vazirligi tomonidan 2023-yil 18-aprelda 3427-son bilan davlat 

ro‘yxatidan o‘tkazilgan) 29-bandiga muvofiq qonunchilikda belgilangan tartibda Bank 

Kengashi ko‘rib chiqishiga kiritiladi. 

Mazkur masala bo‘yicha ovoz berish natijalari: 

Ovoz berildi: 233 082 560 550 ovoz  

“yoqlayman” – 233 082 560 550 ovoz, “qarshiman” – yo‘q, “betarafman” – yo‘q.  

 

 

Aksiyadorlar umumiy yig’ilishi kotibi 

  

D. Abdukadirov 

 

Korporativ maslahatchi                                                              K. Alimov 

 

Bayonnoma rasmiylashtirish sanasi “07” oktabr 2026 yil.   


